
Dikjarazzjoni bil-miktub, skont l-Artikolu 123 tar-Regoli ta' Proċedura tal-Parlament, 
dwar l-edukazzjoni u l-impjieg għal persuni b'disturbi ġeneralizzati tal-awtiżmu u sfidi 
simili.1

1. Persuni b'funzjonament tajjeb fis-soċjetà iżda b'disturbi ġeneralizzati tal-awtiżmu u sfidi 
simili jiltaqgħu ma' ħafna diffikultajiet fir-rigward tal-edukazzjoni u l-impjieg tagħhom fl-
UE. Dawn id-diffikultajiet jippersistu minkejja opportunitajiet ta' impjieg fi ħdan setturi 
bħall-ICT (teknoloġiji tal-informazzjoni u tal-komunikazzjoni) u STEM (xjenza, 
teknoloġija, inġinerija u matematika) f'xogħlijiet li jeħtieġu attenzjoni għad-dettall, 
għarfien ta' xejriet u reżistenza f'kompiti ripetittivi;

2. L-iskambju tal-aħjar prattiki rigward l-edukazzjoni u l-impjieg iwassal għal effett ta' 
ugwaljanza fl-UE u jipprovdi redditu fuq l-investiment għall-partijiet kollha involuti;

3. Il-Kummissjoni u l-Kunsill huma għalhekk mitluba li:

– jippromwovu opportunitajiet edukattivi u ta' impjieg għal persuni bl-awtiżmu;

– jippromwovu l-iskambju tal-aħjar prattiki fl-UE u ta' dokumentazzjoni dwar redditu 
soċjali fuq l-investiment;

– jappoġġaw riċerka kontinwa dwar persuni bl-awtiżmu, speċjalment dwar l-
integrazzjoni fl-edukazzjoni u fl-impjieg ta' dawn tal-aħħar;

4. Il-Kummissjoni qed tiġi wkoll mistiedna tippromwovi l-possibilitajiet ta' appoġġ 
finanzjarju u ta' vantaġġi għal min iħaddem meta wieħed jimpjega persuni bl-awtiżmu 
kemm fis-settur pubbliku kif ukoll f'dak privat.

5. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 123(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


